
Кыргыз Республикасынын Жогорку Кеӊешинин Эл аралык иштер, коргоо, коопсуздук жана миграция боюнча комитети, Кыргыз Республикасынын Жогорку Кеӊешинин Депутаттары Н.А.Азыгалиев, Б.У.Сыдыков, К.К.Сулайманов, У.З.Ормонов, Ж.К.Акаев, Э.Ж.Сурабалдиева, Э.Р.Сатыбалдиев, М.Ж.Сыдыков, А.К.Малиев, Ш.К.Ташиев, А.Б.Кенжебаев, Н.К.Алимбеков, Ж.Таалайбек кызы, Ж.П.Нурбаев жана Э.К.Абакиров демилгелеген (2025-жылдын 21-апрелиндеги кир.№6-3640/25 каты) “Шаар куруу, архитектура жана курулуш ишинин негиздери жөнүндө” Кыргыз Республикасынын Мыйзамынын долбоорун (мындан ары - Мыйзам долбоору) биринчи окууда карап чыгып, төмөнкүлөрдү белгилейт.
1. Концепциясы:
Аталган Мыйзамынын долбоорунун максаты шаардык жана айылдык аймактарды пландоо, долбоорлоо жана куруу үчүн ачык жана натыйжалуу механизмдерди түзүү менен, шаар куруу, архитектура жана курулуш ишин жөнгө салуунун укуктук негиздерин белгилөө болуп саналат. Мыйзам аймактарды туруктуу өнүктүрүүгө, курулуштун коопсуздугун жана жарандар үчүн ыңгайлуу шарттарды камсыз кылууга өбөлгө түзөт.
Мыйзам долбоору мамлекеттик саясатты жүргүзүү үчүн укуктук шарттарды түзүүгө жана камсыз кылууга, шаар куруу, архитектура жана курулуш иш чөйрөсүндө мамлекеттик, муниципалдык, жеке жана коомдук кызыкчылыктарды, ошондой эле архитектуралык чыгармачылыкты сактоо менен жөнгө салууга жана контролдоого багытталган. Бул Мыйзам долбоорун иштеп чыгууда Кыргыз Республикасынын Өкмөтүнүн 2020-жылдын 17-январындагы № 14 токтому менен бекитилген 2020-2030-жылдарга Кыргыз Республикасынын курулуш тармагын өнүктүрүү стратегиясында белгиленген талаптар эске алынган.
Мыйзам долбоорунун милдети аймактарды туруктуу пайдалануу үчүн стандарттарды жана ченемдерди киргизүү, экологиялык жана архитектуралык талаптарды сактоо, маданий мурастарды сактоо, шаар чөйрөсүнүн сапатын жакшыртуу, курулуштун катышуучуларынын жоопкерчилигин жогорулатуу жана чечимдерди кабыл алууга жарандардын катышуусу үчүн шарттарды түзүү болуп саналат, бул болсо коомдун жана мамлекеттин кызыкчылыгында заманбап жана коопсуз инфратүзүмдү  өнүктүрүүгө түрткү берет.
1. Мыйзам долбоорунун мазмунунун билдирилген концепцияга ылайык келиши:
· ылайык келет.
1. Мыйзам долбоордо каралып жаткан коомдук мамилелер чөйрөсүндө жөнгө салуучу ченемдик базанын абалы:
· “Кыргыз Республикасынын Жогорку Кеӊешинин Регламенти жѳнүндѳ” Кыргыз Республикасынын Мыйзамы жана “Өрт коопсуздугу жөнүндө” Кыргыз Республикасынын Мыйзамы.
1. Ишкердик ишти жөнгө салууга багытталган Мыйзам долбооруна жөнгө салуучу таасирди талдоо жыйынтыктары боюнча сунуштар:
· Бар.
1. “Кыргыз Республикасынын Жогорку Кеңешинин Регламенти жөнүндө” Кыргыз Республикасынын Мыйзамына ылайык жүргүзүлгөн экспертизалардын жыйынтыктары боюнча сунуштар:
· Кыргыз Республикасынын Жогорку Кеңешинин Аппаратынын экспертизаларды жүргүзүү бөлүмүнүн (2025-жылдын 12-майындагы 
кир.№ 6-4137/25) жана Котормо, редакциялоо жана лингвистикалык кызмат бөлүмүнүн (2025-жылдын 21-майындагы кир.№ 6-4502/25) корутундулары бар.
1. Көз карандысыз эксперттердин, адистердин жана уюмдардын корутундуларынын жыйынтыктары боюнча сунуштар, эгер андайлар бар болсо:
· жок.
1. Өткөрүлгөн коомдук талкуулардын жыйынтыктары боюнча сунуштар, эгер өткөрүлгөн болсо:
· “Шаар куруу, архитектура жана курулуш ишинин негиздери жөнүндө» Кыргыз Республикасынын Мыйзамынын долбоору Кыргыз Республикасынын Жогорку Кеңешинин сайтына 2024-жылдын 8-октябрынан 
8-ноябрына чейин коомдук талкуулоо үчүн жайгаштырылган. Мыйзам долбоорун коомдук талкуулоонун жүрүшүндө сын-пикирлер жана сунуштар келип түшкөн жок.
1. Фракциялардын, депутаттык топтордун, комитеттердин жана депутаттардын Мыйзам долбоорго сунуштары:
· Жок
1. Комитеттин мүчѳсүнүн ѳзгѳчѳ пикири:
· жок
· 
Жогоруда баяндалгандын негизинде, Эл аралык иштер, коргоо, коопсуздук жана миграция боюнча комитет төмөнкүдөй корутундуга келди:

1. “Шаар куруу, архитектура жана курулуш ишинин негиздери жөнүндө” Кыргыз Республикасынын Мыйзам долбоорунун концепциясы жактырылсын жана Кыргыз Республикасынын Жогорку Кеӊешине биринчи окууда кабыл алуу сунушталсын.
2. Ушул корутундунун кѳчүрмѳсү Кыргыз Республикасынын Жогорку Кеӊешинин Транспорт, коммуникациялар, архитектура жана курулуш боюнча комитетине жиберилсин.

